(euskera)

EIBAR ERALDATUZ 2026 KANPAINAREN OINARRIAK
2026ko edizioa

1. Kanpainaren xedea

«Eibar Eraldatuz: ohitura txikiek herria eraldatzen dute» kanpainaren helburua
kontsumo arduratsua, kontzientea, eraldatzailea eta tokikoa sustatzea da, herritarrek
Eibar Eraldatuz sareari atxikitako merkataritza eta zerbitzuak ezagutu eta babestu
ditzaten.

Ekimen honen bidez, tokiko garapen ekonomikoa bultzatuko duten, gizarte- eta
ingurumen-irizpideekin konprometitutako merkataritza-ereduak sustatuko dituzten eta
herritarren parte-hartzea indartuko duten kontsumo-ohiturak sustatu nahi dira.

2. Antolatzailea

Kanpaina Egoaizia GGKEak antolatu du, Eibar Eraldatuz sareko merkataritza eta
zerbitzuekin elkarlanean, Eibarko Udalaren laguntzarekin.

Antolakuntzaren ardura izango dira kanpainaren koordinazio orokorra, txartelen eta
online kodeen baliozkotzea, baita deskontu-baleak banatzea ere.

3. Parte-hartzaileak

Kanpainak indarrean dirauen bitartean, Eibar Eraldatuz sareari atxikitako
merkataritza eta zerbitzuetan erosketak egiten dituen edozein pertsonak hartu ahal
izango du parte.

Parte-hartzea doakoa izango da, eta ez da aldez aurretik izena eman beharko.

4. Parte hartzeko modua

Kanpainan parte hartzeko, Eibar Eraldatuz Txartela erabiliko da. Txartel fisiko
horretan kanpainan zehar lortutako zigiluak eta/edo kodeak jasoko dira.

Txartela eskuratzea

Kanpainan parte hartzen duen merkataritza edo zerbitzu fisiko batean egindako lehen
erosketak Eibar Eraldatuz Txartela doan jasotzeko eskubidea emango du, aleak
agortu arte.



Lehen erosketa kanpainan parte hartzen duen onlineko merkataritza edo zerbitzu
batean egiten bada, parte-hartzaileak merkataritza edo zerbitzu horrek emandako kode
bakarra jasoko du. Kode horrek egindako erosketa egiaztatzeko balioko du, eta
kanpainako lehen zigiluaren balioa izango du.

Kasu horretan, parte-hartzaileak txartela doan jaso ahal izango du, lehen online erosketari
dagokion kodea aurkeztuta:

e kanpainan parte hartzen duen edozein merkataritza edo zerbitzu fisikotan,
ondorengo erosketa bat egitean; edo

e Egoaiziaren egoitzan (Toribio Etxebarria 26, Eibar), aldez aurretik
erakundearekin baieztatu ondoren.

Txartela eman aurretik, kodearen baliozkotasuna egiaztatuko da.

Pertsona bakoitzak nahi adina Eibar Eraldatuz Txartela bete eta trukatu ahal izango
ditu, betiere oinarri hauetan ezarritakoa errespetatuz.

Zigiluak lortzea

® Erosketa bakoitzak zigilu edo kode bakarra jasotzeko eskubidea emango du,
erosketa zenbatekoa edo erositako produktuen kopurua edozein dela ere.

® Merkataritza fisikoetan egindako erosketak establezimenduaren zigiluaren bidez
egiaztatuko dira txartelean; eta, zigilurik ez badago, merkataritzaren ordezkari
baten sinaduraren bidez.

® Online merkataritzetan egindako erosketak merkataritzak emandako kode
bakarraren bidez egiaztatuko dira. Parte-hartzaileak kode hori txartelean idatzi
beharko du. Kode bakoitzak zigilu fisiko baten balio bera izango du.

@ Txartela osatzeko, parte hartzen duten hiru merkataritza edo zerbitzu
desberdinetako hiru zigilu eta/edo kode lortu beharko dira.

® Online bidez lortutako kode guztiak Egoaiziak egiaztatuko ditu txartela
trukatzeko unean. Kode bakoitza behin bakarrik erabili ahal izango da.

5. Txartelak trukatzea

Txartel osoak 2026ko urriaren 24an bakarrik trukatu ahal izango dira, 10:00etatik
14:00etara, Errebalen egingo den Eibarko IV. Kontsumo Arduratsu eta
Ekologikoaren Azokan, Egoaiziaren standean.

Zigiluen eta/edo kodeen baliozkotasuna egiaztatu ondoren, Egoaiziak 5,00 euroko
deskontu-bale bat emango dio parte-hartzaileari, baliozko txartel bakoitzeko.



Deskontu-baleak trukatzeko hurrenkeraren arabera banatuko dira, erabilgarri dauden
aleak agortu arte.

Txartel oso bat aurkezteak ez du bermatzen deskontu-balea jasoko denik, baldin eta
trukatzeko unean bale guztiak agortuta badaude.

6. Deskontu-balearen erabilera
Deskontu-bale bakoitzak 5,00 euroko balioa izango du.

Deskontu-baleak:

@ kanpainan parte hartzen duten edozein merkataritza edo zerbitzutan erabili ahal
izango dira;

® 2026ko abenduaren 15era arte izango dira baliodunak;
@ ezin izango dira eskudirutan trukatu;

@ metatu eta batera erabili ahal izango dira.
Merkataritza fisikoetan, deskontu-balea ordaintzeko unean aurkeztu beharko da.

Online merkataritzetan, parte-hartzaileak deskontu-balearen identifikazio-zenbakia
emango dio establezimenduari, deskontua aplikatu aurretik haren baliozkotasuna
egiaztatu ahal izan dezan.

7. Parte hartzen duten merkataritza eta zerbitzuak

Kanpainan Eibar Eraldatuz sareari atxikitako merkataritza eta zerbitzu gehienek parte
hartuko dute; horiek Eibar Eraldatuz Mapan daude argitaratuta: egoaizia.org/eu/eibar-
eraldatuz

Honako merkataritza eta zerbitzu hauek, Eibar Eraldatuz sareko kide izan arren, ez dute
kanpaina honetan parte hartuko. Beraz, ez dute txartelik ez zigiluik emango, eta 5
euroko deskontu-bonuak ere ezingo dira haien establezimenduetan erabili:

Basagunea, Koopera Store, Ardilanak, Eskulan, CLC Design, Mikel Elorza
Interiorismo eta Geuk Consultoria.

Antolakuntzak parte hartzen duten merkataritza eta zerbitzu berriak gehitu edo dagoeneko
atxikita daudenak kanpainatik kendu ahal izango ditu, horretarako arrazoi justifikatuak
daudenean. Horren berri kanpainaren ohiko komunikazio-bideen bidez emango da.

8. Baliozkotzea, gorabeherak eta iruzurrezko erabilera

Ezingo dira trukatu:


http://egoaizia.org/eu/eibar-eraldatuz
http://egoaizia.org/eu/eibar-eraldatuz

osatu gabeko txartelak;

[
@ hondatuta edo manipulatuta dauden txartelak;
@ txartel bikoiztuak;

[

benetakotasuna egiaztatu ezin den kodeak;

@ aurretik erabilitako kodeak.

Egoaiziak kanpainaren espirituaren aurkako edo iruzurrezko jardueraren bat antzemanez
gero, parte-hartzea baliogabetzeko eskubidea izango du, besteak beste, zigiluak, kodeak
edo deskontu-baleak faltsutu edo berrerabiltzen direnean.

Antolakuntzak txartelen baliozkotzeari buruz hartzen dituen erabakiak behin betikoak
izango dira.

9. Kanpainaren aldaketak eta datu pertsonalen babesa

Egoaiziak kanpainaren antolaketa-alderdiak aldatu edo kanpaina bertan behera utzi ahal
izango du, horretarako arrazoi justifikatuak edo ezinbesteko arrazoiak badaude. Horren
berri bere komunikazio-kanal ofizialen bidez emango du.

Kanpainan parte hartzeko ez da beharrezkoa izango datu pertsonalik ematea. Hala ere,
antolaketa-arrazoiengatik identifikazio-daturen bat jaso beharko balitz, datu horiek
kanpainaren kudeaketarako soilik erabiliko dira, datu pertsonalen babesari buruz
indarrean dagoen araudia betez.

10. Oinarriak onartzea
Kanpainan parte hartzeak oinarri hauek osorik onartzea dakar.

Oinarri hauetan aurreikusi gabeko edozein egoera antolakuntzak ebatziko du, fede
onaren, gardentasunaren, tratu-berdintasunaren eta kanpainaren funtzionamendu
egokiaren printzipioei jarraituz.



I. ERANSKINA

Nola parte hartu?

1.

Egin zure lehen erosketa Eibar Eraldatuz mapan agertzen den kanpainako
merkataritza edo zerbitzu batean.

Lortu zure Eibar Eraldatuz Txartela:
o erosketa merkataritza fisiko batean egiten baduzu, bertan emango dizute;

o lehen erosketa online egiten baduzu, Egoaiziaren egoitzan jaso ahal izango
duzu, aldez aurretik erakundearekin baieztatu ondoren eta jasotako kodea
aurkeztuta.

Lortu hiru zigilu, sinadura eta/edo kode, parte hartzen duten hiru merkataritza
edo zerbitzu desberdinetan erosketak eginez.

Trukatu zure txartela 2026ko urriaren 24an, Egoaiziaren standean, Eibarko XI1.
Kontsumo Arduratsuaren Azokan.

Jaso 5,00 euroko deskontu-balea (aleak agortu arte).

Erabili zure deskontu-balea(k) parte hartzen duten merkataritza edo zerbitzuetako
edozeinetan, 2026ko abenduaren 15a baino lehen



